
GOUVENE CUOMO SIYEN LWA IDANTIFIKASYON AKSELERE SOU MOUN Kl DISPARET YO

Gouvene Andrew M. Cuomo jodia te siyen yon lwa ki pral amelyore efo lapolis pou idantifye moun ki
mouri ki te enkoni oparavan. Lwa a (A9006, S6750) pral mande ke Sevis Divizyon lJistis Kriminel Eta bay
ajans kap fé respekte lalwa yo deskripsyon pesonél ansanm avék lot enfomasyon ki kapab idantifye yon
moun mouri ki pa idantifye. Lwa sa pémeét ke tout ajans kap fe respekte lalwa nan New York ka gen akse
a enfoOmasyon sa e egalman a ajans yo ki andeyo eta sou demann.

“Nouvo lwa sa ranfose patenarya eta avek ajans lapolis lokal kom yap chéche pou idantifye moun ki
mouri ki enkoni, finalman ede pou soulaje doulé fanmi ak zanmi yo ki te pedi yon moun ke yo renmen,”
Gouvene Cuomo te deklare. “Mwen fyé pou m siyen pwojeé lwa sa an lwa jodia, e mwen remésye Senaté
Squadron ak manm asanble Lentol pou travay yo nan kesyon sa a.”

Kelkeswa le DCIS resevwa anprent yon moun mouri ki pa idantifye, yo jeneralman fouye kont baz done
anprent yo pou we si yo ka jwenn youn ki koresponn. Enfomasyon ki idantifye moun sa yo, tankou seks,
ras, wote ak gwose, egalman konpare nan dosye moun ki disparét yo.

Si yon match fét nan yon enprent oswa nan dosye yon moun ki disparét, DCJS pral mete ajans ki te
soumeét anprent sou idantite moun lan okouran. Menmsi okenn match pa rive fet, lwa ki te siyen jodia
mande DCJS pou rapidman mete disponib idantifyan prensipal yo, tankou enfomasyon pesonel,
deskripsyon ak anprent, bay tout ajans kap fé respekte lalwa yo nan eta atrave yon potal sou entenét ki
sekirize epi ajans yo ki pa nan eta New York sou demann.

Depi yo fin gen akse a enfomasyon sa, ajans kap fé respekte lalwa yo kapab konpare enfomasyon
idantifikasyon an nan pwop dosye moun ki disparét yo, diminye sou tan li pran pou fé yon idantifikasyon
komsadwa e finalman soulaje doulé fanmi ak kominote moun ki mouri a.

Senate Daniel Squadron te deklare, “Notifikasyon rapid pa kapab defét yon trajedi, men li ka ede fanmi
yo jwenn yon soulajman nan doulé yo ansanm aveék rasyonalize envestigasyon an. Lwa sa a se yon etap
enpotan nan fe sistem la travay pi byen pou alafwa fanmi yo ak lapolis. Mwen di Gouvéné Cuomo mesi
poutét li siyen pwoje-lwa sa a pou fe li vin yon Iwa.”

Manm Asanble Joseph R. Lentol te deklare, “Lé manm yo nan kominote mwen an ki afekte te alete m
sou reta nan idantifikasyon kadav moun ki disparét yo, mwen te konnen ke yon solisyon pat kapab
retade. Nan lespas kek semén nou te devlope yon kowalisyon lejislativ ak sipd kominoté otou yon pati ki
sible nan lejislasyon an. Avek siyati | jodia, Gouvené Cuomo pral aplike yon Iwa ki pral non sélman
ogmante vités envestigasyon an, men egalman pote yon soulajman nan doulé fanmi yo ki te pédi pwoch
yo nan trajedi yo.”

Michael C. Green, Komisyone egzekitif adjwen Sévis Divizyon Jistis Kriminél te deklare, “Doulée ak
ensetitid le w pa konnen kisa ki te kapab rive a yon pwoch ki disparét se yon bagay mwen te temwen le
m te travay kom yon Avoka Distri. Lejislasyon sa pral ede amelyore pwosesis pou idantifye yon moun ki
mouri, potansyelman ede lapolis nan rezoud krim ansanm avek ede yon fanmi pou | ka konnen pou
seten kisa manm fanmi yo ki disparet la devni ak pou pran kék mezi pou soulaje doulé a.”

Gen aktyelman yon total 681 ka aktif moun ki pa idantifye ki te ka mouri nan Eta New York avék dosye
aktif ki pi ansyen ki anrejistre remonte a ane 1969. Gen tou yon total 4,483 dosye aktif moun ki disparet
nan Eta, avek sa ki pi ansyen pami yo remonte a ane 1977.

